
1. RHAGARWEINIAD 
 
1.1 Mae’r Pwyllgor wedi bod yn cael ei ddiweddaru o ran cynnydd a wnaed o ran 

rhoi sylw i wendidau rheolaeth sylweddol a nodwyd mewn pum adroddiad 
rheoleiddiol yn y maes Rheoli Gwybodaeth, Llywodraethu Gwybodaeth a 
diogelwch data.  Adroddodd SAC ar drefniadau Rheoli Gwybodaeth i’r Cyngor 
ym mis Mehefin 2012 ac fe gyhoeddwyd adroddiad gan PWC ar drefniadau 
Llywodraethu Gwybodaeth i’r Cyngor ym Mai 2011.  Cyhoeddodd yr Adain 
Archwilio Mewnol adroddiadau yn 2012 ar Reoli Cofnodiadau Modern, 
Diogelwch Data a Pharhad Busnes. 
 

1.2 Yn ei adroddiad blynyddol ar CSYM eleni, mae SAC yn dweud “fod 
trefniadau’r Cyngor ar gyfer rheoli ei asedau gwybodaeth yn cyfyngu ar allu’r 
Cyngor i wella.  

 
2. CEFNDIR 

 
2.1 Gan fod nifer o gasgliadau ac argymhellion yr adroddiadau hyn yn debyg, 

mae’r rheolwyr yn credu ei bod yn well rhoi sylw i’r adroddiadau yn eu 
cyfanrwydd yn hytrach na fesul un.  O’r herwydd, cynhaliwyd adolygiad o’r 
cynlluniau gweithredu o bob un o’r pum adroddiad i ganolbwyntio ar y prif 
feysydd lle yr oedd angen gwneud gwelliannau. 
 

2.2 Ym mis Medi 2012, sefydlodd y Dirprwy Brif Weithredwr Grŵp Prosiect i 
arwain ar weithredu’r argymhellion yn y pum adroddiad rheoleiddiol dan 
arweiniad y Pennaeth Adnoddau Interim ar y pryd (Gill Lewis). 

 
3. DATBLYGIADAU CYFREDOL 

 
3.1 Yn dilyn torri Deddf Diogelu Data 1998 gan y Cyngor, gwnaeth y Cyngor 

ymrwymiadau ffurfiol dan y Ddeddf hon gyda Swyddfa’r Comisiynydd 
Gwybodaeth yn Ionawr 2011 a Rhagfyr 2012.  O ganlyniad, cytunodd y 
Cyngor i’r SCG gynnal archwiliad o drefniadau’r Cyngor ar gyfer prosesu data 
personol. 
 
 



3.2 Gwnaed gwaith maes gan archwilwyr y Comisiynydd Gwybodaeth yn ystod 
wythnos gyntaf Gorffennaf 2013 mewn perthynas ag archwiliad y cytunwyd y 
dylid ei gynnal o’r modd y mae’r Cyngor yn prosesu data personol.  Disgwylir 
y bydd yr adroddiad yn cadarnhau ac efallai yn ychwanegu at yr argymhellion 
a wnaed yn yr adroddiadau rheoleiddiol blaenorol.  
 

3.3 Ym Mai 2013, cafwyd cyfarfod llywodraethu gwybodaeth ac yn wyneb yr 
archwiliad a oedd ar y gweill ar y pryd gan y Comisiynydd Gwybodaeth, 
cytunwyd i gychwyn prosiect ar Lywodraethu Gwybodaeth a fyddai’n rhoi sylw 
i: 

 Rheoli Gwybodaeth (Archwiliad TGCh a Diogelwch; Hyfforddiant ar y 
Polisi Rheoli Cofnodiadau a Diogelwch Gwybodaeth); 

 Adolygu trefniadau ar gyfer gwastraff cyfrinachol; 

 Adolygu mynediad i adeilad y Pencadlys, a 

 Y modd y mae ysgolion yn trin gwybodaeth 
 

Bydd y prosiect hwn yn cynnwys bwrw ymlaen gyda’r cynllun gweithredu a 
ddisgwylir o’r archwiliad y cytunwyd y dylai’r Comisiynydd Gwybodaeth ei 
gynnal. 

